
KAPITULU 36

Funu ne'ebé Besik Ona

H usi konflitu boot iha lalehan nia hahi kedas, Satanas nia

objetivu mak atu sobu Maromak nia lei. Atu kumpri ida ne'e mak
nia haha ninia revolta hasoru Kriadér, no maski nia hetan duni sai
husi lalehan nia kontinua funu hanesan iha rai. Atu lohi ema, no
nune'e lori sira atu kontra Maromak nia lei, ne'e mak objetivu ne'ebé
nia buka ho metin. Se ida ne'e kumpri liuhusi soe lei tomak, ka liuhusi
rejeita ninia orden ida, rezultadu ikus mai sei hanesan. Ema ne'ebé
sala “iha pontu ida,” hatudu despreza ba lei tomak; ninia influénsia no
ezemplu iha kontra lei nia sorin; nia sai “kulpadu ba hotu?” Tiago 2:10.

Bainhira buka atu halo ema despreza Maromak nia lei sira, Satanas
dobra ona Biblia nia doutrina sira, no nune'e sala sira tama ona iha
ema rihun ba rihun nia fiar ne'ebé dehan katak sira fiar Eskritura sira.
Funu boot ikus entre lia loos no sala mak de'it konflitu naruk kona-ba
Maromak nia lei nia funu ikus. Agora ita tama hela ba funu ida ne'e—
funu entre ema nia lei sira no Jeova nia orden sira, entre Biblia nia
relijiaun no istoria bosok no tradisaun nia relijiaun.

Ajénsia sira ne'ebé sei hamutuk hasoru lia loos no hahalok loos iha
funu ida ne'e servisu hela ativu agora. Maromak nia liafuan santu,
ne'ebé to'o ita ho terus no raan nia folin boot hanesan ne'e, ema f6
folin uitoan de'it. Biblia iha ema hotu nia liman besik, maibé ema
uitoan de'it mak simu duni hanesan moris nia matadalan. La fiar ukun
to'o nivel ida ne'ebé halo ta'uk, la'0s iha mundu de'it, maibé iha igreja.

Barak nega ona doutrina sira ne'ebé mak fiar kristaun nia riin rasik.
Kriasaun nia faktu boot sira hanesan hakerek-na'in inspiradu sira
aprezenta, ema nia monu, expiasaun, no Maromak nia lei ne'ebé la
muda ba nafatin, mundu kristaun nia parte boot ida rejeita duni,
tomak ka balu. Ema rihun ba rihun ne'ebé foti-an ho sira-nia matenek
no independénsia konsidera katak fiar tomak ba Biblia ne'e fraku nia
prova; sira hanoin katak ne'e talentu no matenek aas nia prova atu
buka falta iha Eskritura sira no atu halo espiritual no esplika hasai
sira-nia lia loos importante liu. Ministru barak hanorin sira-nia povu,
no profesér no mestre barak hanorin sira-nia estudante sira, katak
Maromak nia lei muda ona ka hakotu ona; no sira ne'ebé konsidera
ninia ezijénsia sira sei validu, atu halo tuir tuir letra, ema hanoin
katak sira merese de'it hamnasa ka despreza.

Bainhira rejeita lia loos, ema rejeita ninia Autor. Bainhira hatek
Maromak nia lei, sira nega Lei-na'in nia autoridade. Fasil atu halo
idulu ida husi doutrina no teoria falsu sira hanesan atu halo idulu ida
husi ai ka fatuk. Liuhusi hatudu sala Maromak nia karakter, Satanas
lori ema atu hanoin Nia ho karakter falsu. Ba ema barak, idulu
filozofiku ida tuur iha kadunan iha Jeova nia fatin; maibé Maromak
moris, hanesan Nia hatudu an iha Ninia liafuan, iha Kristu, no iha
kriasaun nia servisu sira, ema uitoan de'it mak adora. Ema rihun ba
rihun halo natureza sai maromak maibé nega natureza nia Maromak.
Maski iha forma seluk, idolatria iha mundu kristaun ohin loron loos
hanesan iha Israel antigu nia leet iha Elias nia tempu. Ema barak
ne'ebé dehan sira matenek, fil6zofu, poeta, politiku no jornalista sira-
nia maromak—grupu modernu no elegante sira-nia maromak, kolejiu
no universidade barak nian, to'o instituisaun teol6jiku balu nian—
di'ak uitoan de'it liu Baal, Fenisia nia maromak loro-matan.

La iha sala ida ne'ebé mundu kristaun simu ne'ebé baku ho brani
liu hasoru Lalehan nia autoridade, la iha ida ne'ebé kontra liu razaun,
la iha ida ne'ebé aat liu iha ninia rezultadu, duké doutrina modernu

ne'ebé manan rai lalais tebes, katak Maromak nia lei la kesi ona ema.
Nasaun ida-idak iha ninia lei sira, ne'ebé ezije respeitu no halo tuir;
governu ida labele iha se la iha sira; no ema bele hanoin ka katak
lalehan no rai nia Kriadoér la iha lei ida atu ukun kriatura sira ne'ebé
Nia halo? Hanoin katak ministru boot sira hanorin iha publiku katak
lei sira ne'ebé ukun sira-nia rai no proteje ninia sidadaun sira-nia
direitu la obriga—katak sira hanetik povu nia liberdade, no tanba ne'e
ema la tenke halo tuir; ema sei tolera ema hanesan ne'e iha pulpitu
to'o bainhira? Maibé ne'e ofensa todan liu atu la tau matan ba estadu
no nasaun sira-nia lei duké hatek Maromak nia orden sira ne'ebé mak
governu hotu nia fundasaun ka?

Sei tuir malu liu ba nasaun sira atu hakotu sira-nia lei, no husik
povu halo tuir sira-nia hakarak, duké universu nia Governante atu
kansela Ninia lei, no husik mundu la iha sukat atu kondena ema
kulpadu ka justifika ema ne'ebé halo tuir. Ita hakarak hatene
rezultadu husi halo Maromak nia lei la iha folin ka? Esperiénsia ne'e
koko ona. Aat tebes mak situasaun sira ne'ebé akontese iha Fransa
bainhira ateizmu sai kbiit ne'ebé ukun. Tha tempu ne'eba hatudu ba
mundu katak soe hanetik sira ne'ebé Maromak tau, ne'e simu tiranu
kroat liu nia ukun. Bainhira hahalok loos nia sukat hetan soe ba sorin,
dalan nakloke ba buat aat nia prinsipe atu hatuur ninia kbiit iha rai.

Iha fatin ne'ebé de'it ema rejeita orden divinu sira, sala la haree
tan hanesan sala no hahalok loos la haree tan hanesan buat ne'ebé
ema hakarak. Sira ne'ebé lakohi hakruk ba Maromak nia ukun Ia
prontu tomak atu ukun sira-nia an rasik. Liuhusi sira-nia hanorin aat,
la halo tuir nia espiritu hetan kuda iha labarik no joven sira-nia laran,
ne'ebé tuir natureza la pasiénsia ho kontrolu; no rezultadu mak
sosiedade ida ne'ebé la iha lei no foer. Bainhira hamnasa sira ne'ebé
halo tuir Maromak nia ezijénsia sira tanba sira fiar lalais, ema barak
tebes simu ho laran-manas Satanas nia ilusaun sira. Sira husik livre

hakarak aat no halo sala sira ne'ebé bolu julgamentu ba pagaun sira.

Sira ne'ebé hanorin povu atu konsidera ki'ik Maromak nia ukun-
fuan sira kuda la halo tuir atu ko'a la halo tuir. Se hanetik ne'ebé lei
divina tau hetan soe tomak, ema sei lalais la tau matan ba ema nia lei
sira. Tanba Maromak bandu hahalok la onestu, kaan, bosok no na'ok-
lohi, ema prontu atu hatek Ninia lei sira hanesan hanetik ba sira-nia
moris di'ak iha mundu; maibé rezultadu husi hasai orden sira ne'e sei
sai buat ne'ebé sira la hein. Se lei la kesi, tanba sd mak ema ruma
tenke ta'uk atu kontra? Rikusoin sei la seguru ona. Ema sei hetan
sira-nia viziiu nia sasan ho violénsia, no ema forte liu sei sai riku liu.
Moris rasik sei la hetan respeitu. Kazamentu nia juramentu sei la
hamriik ona hanesan pareden santu atu proteje familia. Ema ne'ebé
iha kbiit, sei foti, se nia hakarak, ninia vizinu nia feen ho violénsia.
Ukun-fuan lima sei hetan soe hamutuk ho ukun-fuan haat. Oan sira
sei la ta'uk atu oho sira-nia inan-aman se ho halo nune'e sira bele
hetan sira-nia laran foer nia hakarak. Mundu sivilizadu sei sai na'ok-
teen no ema oho-na'in sira-nia grupu; no dame, deskansa no ksolok
sei hetan duni sai husi rai.

Agora kedas doutrina katak ema livre ona husi halo tuir Maromak
nia ezijénsia sira hafraku ona moral nia obrigasaun nia forsa no loke
ona hahalok aat nia odamatan-bee ba mundu. La iha lei, moris foer
no dodok mai hela ba ita hanesan bee-sa'e ne'ebé hanehan. Tha
familia laran, Satanas servisu hela. Ninia bandeira semo, to'o iha uma-
kain sira ne'ebé dehan sira kristaun. Tha laran-moras, hanoin aat
kona-ba ema seluk, hipokrizia, haketak malu, kompete malu, funu
malu, traisaun ba knaar santu sira, no halo tuir hakarak aat. Relijiaun
nia prinsipiu no doutrina nia sistema tomak, ne'ebé tenke sai
sosiedade nia moris nia fundasaun no estrutura, haree hanesan buat
ida ne'ebé nakdoko hela, prontu atu monu ba harahun. Kriminozu aat
liu sira, bainhira hetan tau iha prizaun tanba sira-nia ofensa, dala

barak simu prezente no atensaun hanesan sira hetan ona naran boot
ida ne'ebé ema hakarak. Ema f6 publisidade boot ba sira-nia karakter
no krime. Imprensa publika hahalok aat nia detalle nojo sira, nune'e
hanorin ema seluk atu halo lohi, na'ok no oho; no Satanas haksolok
ho ninia planu infernu nian nia susesu. Hahalok aat nia bulak, oho
ema la ho razaun, lanu nia aumenta aat no hahalok aat husi kategoria
no nivel hotu, tenke hadeer sira hotu ne'ebé hamta'uk Maromak, atu
husu saida mak bele halo atu hapara buat aat nia bee-sa'e.

Justisa nia tribunal sira foer. Governante sira hetan lori husi
hakarak ba lukru no domin ba ksolok isin nian. Lanu halo ema barak
nia kbiit hanoin nian nakukun to'o Satanas iha besik kontrolu tomak
ba sira. Jurista sira hetan dobra, simu sogok, hetan lohi. Lanu no festa
foer, paixaun, laran-moras, no la onestu oioin, iha sira ne'ebé hala'o
lei sira nia leet. “Justisa hamriik dook: tanba lia loos monu iha dalan,
no hahalok loos labele tama” Isaias 59:14.

Hahalok aat no nakukun espiritual ne'ebé ukun iha Roma nia ukun
aas nia okos mak rezultadu ne'ebé labele hasai husi ninia hanehan ba
Eskritura sira; maibé iha ne'ebé mak ita hetan kauza husi la fiar
ne'ebé habelar an luan, rejeita Maromak nia lei, no dodok ne'ebé
mosu tanba ne'e, iha evanjelhu nia naroman makaas tomak nia okos
iha tempu liberdade relijioza nian? Agora, tanba Satanas labele ona
kaer mundu iha ninia kontrolu okos liuhusi subar Eskritura sira, nia
uza dalan seluk atu kumpri objetivu hanesan. Harahun fiar ba Biblia
serve ninia objetivu di'ak hanesan harahun Biblia rasik. Liuhusi
hatama fiar katak Maromak nia lei la kesi, nia lori ema atu kontra lei
ho di'ak hanesan sira la hatene tomak ninia orden sira. No agora,
hanesan iha tempu uluk, nia servisu liuhusi igreja atu hala'o ninia
planu sira. Ohin loron nia organizasaun relijioza sira lakohi rona lia
loos sira ne'ebé la popular ne'ebé Eskritura sira hatudu klaru, no
bainhira hasoru lia loos sira ne'e sira simu interpretasaun no foti
pozisaun sira ne'ebé kuda septisizmu nia fini iha fatin hotu. Bainhira

sira kaer metin papadu nia sala kona-ba imortalidade natural no ema
nia konxiénsia iha mate, sira rejeita ona defeza ida de'it hasoru
espiritizmu nia ilusaun sira. Tormentu rohan-laek nia doutrina lori
ema barak atu la fiar Biblia. No bainhira ema hatudu ba povu ukun-
fuan haat nia ezijénsia sira, ema hetan katak ukun-fuan ne'e haruka
kumpri Sabadu loron hitu; no hanesan dalan ida de'it atu sai livre husi
knaar ida ne'ebé sira lakohi halo, mestre popular barak deklara katak
Maromak nia lei la kesi ona. Nune'e sira soe lei no Sabadu hamutuk.
Bainhira Sabadu nia reforma nia servisu habelar an, rejeita lei divina
ida ne'e atu halai husi ukun-fuan haat nia ezijénsia sira sei sai besik
universal. Lider relijiozu sira-nia hanorin loke ona odamatan ba la
fiar, ba espiritizmu, no ba despreza Maromak nia lei santu; no iha
lider sira ne'e nia leten iha responsabilidade aat ida ba hahalok aat
ne'ebé iha mundu kristaun.

Maibé grupu ida ne'e rasik dehan katak dodok ne'ebé habelar an
lalais mai barak liu tanba ema hafoer “sabadu kristaun” ne'ebé ema
bolu nune'e, no katak obriga ema kumpri Domingu sei hadi'a boot
sosiedade nia moral. Hatete ida ne'e ema dehan liu-liu iha Amérika,
ne'ebé Sabadu loos nia doutrina hetan haklaken luan liu. Iha ne'e
temperansa (kontrola an, liu-liu la hemu tua) nia servisu, ne'ebé mak
reforma moral ida ne'ebé boot no importante liu, dala barak hamutuk
ho Domingu nia movimentu, no movimentu ikus ne'e nia defensor
sira hatudu an hanesan ema ne'ebé servisu atu hasa'e sosiedade nia
interese aas liu; no sira ne'ebé lakohi hamutuk ho sira hetan kondena
hanesan temperansa no reforma nia inimigu. Maibé faktu katak
movimentu ida atu hatuur sala ligadu ho servisu ida ne'ebé rasik di'ak,
la'és argumentu ida ba sala nia sorin. Ita bele subar venenu liuhusi
kahur ho hahan di'ak, maibé ita la muda ninia natureza. Kontrariu, nia
sai perigozu liu, tanba ema bele han la hatene. Ne'e Satanas nia planu
ida atu kahur ho bosok lia loos to'o de'it atu halo bosok ne'e haree
hanesan loos. Domingu nia movimentu nia lider sira bele defende

reforma sira ne'ebé povu presiza, prinsipiu sira ne'ebé tuir Biblia;
maibé bainhira iha ezijénsia ida hamutuk ho sira ne'ebé kontra
Maromak nia lei, Ninia atan sira labele hamutuk ho sira. La iha buat
ida bele justifika sira atu soe Maromak nia ukun-fuan sira ba ema nia
orden sira.

Liuhusi sala boot rua, klamar nia imortalidade no Domingu nia
santidade, Satanas sei lori povu ba ninia lohi sira nia okos. Maski ida
dahuluk hatuur espiritizmu nia fundasaun, ida daruak kria ligasaun
simpatia nian ho Roma. Estadus Unidus nia protestante sira sei sai
uluk atu loke sira-nia liman liu rai kuak atu kaer espiritizmu nia
liman; sira sei loke liman liu rai kuak klean atu kaer liman ho kbiit
romanu; no iha uniaun tolu ida ne'e nia influénsia okos, rai ida ne'e
sei la'o tuir Roma nia ain-fatin hodi hatek konxiénsia nia direitu sira.

Bainhira espiritizmu tuir besik liu ohin loron nia kristianizmu
ne'ebé iha naran de'it, nia iha kbiit boot liu atu lohi no kaer iha lasu.
Satanas rasik konverte an, tuir buat sira nia orden modernu. Nia sei
mosu ho naroman nia anju nia karakter. Liuhusi espiritizmu, milagre
sei hala'o, ema moras sei hetan kura, no milagre barak ne'ebé labele
nega sei mosu. No tanba espiritu sira sei dehan katak sira fiar Biblia,
no hatudu respeitu ba igreja nia instituisaun sira, ema sei simu sira-
nia servisu hanesan kbiit divinu nia manifestasaun.

Lifa ne'ebé haketak kristaun ne'ebé dehan an no ema la-iha-
Maromak sira agora besik labele haree. Igreja nia membru sira
hadomi buat ne'ebé mundu hadomi no prontu atu hamutuk ho sira,
no Satanas deside atu halibur sira iha isin ida no nune'e hametin ninia
kauza liuhusi dada ema hotu ba espiritizmu nia lina. Papista sira,
ne'ebé foti-an ho milagre hanesan igreja loos nia sinal serteza, sei
hetan lohi lalais husi kbiit ida ne'e ne'ebé halo milagre; no protestante
sira, bainhira soe ona lia loos nia rodela, mos sei hetan lohi. Papista,
protestante no mundu nia ema sira sei simu hamutuk piedade nia

forma la ho ninia kbiit, no sira sei haree iha uniaun ida ne'e
movimentu boot ida ba mundu nia konversaun no ba miléniu ne'ebé
ema hein kleur ona nia hahu.

Liuhusi espiritizmu, Satanas mosu hanesan rasa umanu nia
benfeitér, kura povu nia moras, no dehan katak nia aprezenta
relijiaun nia fiar nia sistema foun no aas liu; maibé iha tempu hanesan
nia servisu hanesan harahun-na'in. Ninia tentasaun sira lori hela ema
barak tebes ba harahun. Lanu hasai razaun husi ninia kadunan; ksolok
isin nian, funu malu no fakar raan tuir mai. Satanas kontente ho funu,
tanba funu hamosu klamar nia paixaun aat liu no depois dada ba
rohan-laek ninia vitima sira ne'ebé nakonu ho hahalok aat no raan.
Ninia objetivu mak atu hamosu nasaun sira atu funu malu, tanba
nune'e nia bele hadook povu nia hanoin husi preparasaun nia servisu
atu hamriik iha Maromak nia loron.

Satanas mos servisu liuhusi natureza nia elementu sira atu halibur
ninia kolleita husi klamar sira ne'ebé la prontu. Nia estuda ona
natureza nia laboratoriu sira-nia segredu, no nia uza ninia kbiit hotu
atu kontrola elementu sira to'o Maromak husik. Bainhira Maromak
husik nia atu hasusar Job, oinsa lalais bibi no karau sira, atan sira,
uma sira, oan sira, lakon, susar ida tuir seluk hanesan iha momentu
ida. Maromak mak proteje Ninia kriatura sira no haleu sira husi
harahun-na'in nia kbiit. Maibé mundu kristaun hatudu ona despreza
ba Jeova nia lei; no Na'i sei halo loos buat ne'ebé Nia deklara ona
katak Nia sei halo—Nia sei hasai Ninia bensaun sira husi rai no hasai
Ninia kuidadu protesaun nian husi sira ne'ebé revolta hasoru Ninia lei
no hanorin no obriga ema seluk atu halo hanesan. Satanas iha
kontrolu ba sira hotu ne'ebé Maromak la guarda espesial. Nia sei f6
laran-di'ak no moris di'ak ba balu atu hala'o ninia planu rasik, no nia
sei lori susar ba seluk no lori ema atu fiar katak Maromak mak

hasusar sira.

Bainhira nia mosu ba ema oan sira hanesan doutoér boot ida ne'ebé
bele kura sira-nia moras hotu, nia sei lori moras no dezastre, to'o
sidade ne'ebé iha ema barak sai harahun no mamuk. Agora kedas nia
servisu hela. Tha asidente no dezastre sira iha tasi no iha rai, iha ahi-
han boot sira, iha anin-fuik makaas no udan-jelu aat sira, iha anin-
boot, be-sa'e, siklone, tasi-sa'e, no rai-nakdoko sira, iha fatin hotu no
iha forma rihun ida, Satanas uza hela ninia kbiit. Nia harahun kolleita
ne'ebé besik tasak, no hamlaha no susar tuir mai. Nia tau iha anin
moras ida ne'ebé oho, no ema rihun ba rihun mate tanba moras-
peste. Vizita sira ne'e sei mosu beibeik liu no aat liu. Harahun sei mai
ba ema no animal. “Rai tanis no namlaik’ “ema foti-an sira . . . sai
fraku. Rai mos sai foer tanba ninia morador sira; tanba sira kontra
ona lei sira, muda ona orden, hakotu ona aliansa rohan-laek.” Isaias
24:4, 5.

No depois lohi-na'in boot sei konvense ema katak sira ne'ebé servi
Maromak mak kauza ba buat aat sira ne'e. Grupu ne'ebé hamosu
Lalehan nia laran-la-kontente sei tau sira-nia susar hotu ba sira
ne'ebé sira-nia halo tuir Maromak nia ukun-fuan sira mak
repreensaun ba nafatin ba ema kontra lei sira. Ema sei deklara katak
ema ofende Maromak liuhusi kontra Domingu-sabadu; katak sala ida
ne'e lori ona dezastre sira ne'ebé sei la para to'o ema obriga kumpri
Domingu ho kroat; no katak sira ne'ebé aprezenta ukun-fuan haat nia
ezijénsia sira, no nune'e harahun respeitu ba Domingu, mak ema
ne'ebé hasusar povu, hanetik sira atu hetan fali Maromak nia laran-
di'ak no moris di'ak iha mundu. Nune'e akuzasaun ne'ebé uluk hasoru
Maromak nia atan sei mosu fali, ho razaun ne'ebé metin hanesan: “No
akontese, bainhira Akabe haree Elias, Akabe dehan ba nia, O mak ema
ne'ebé halo susar ba Israel ka? No nia hataan, Ha'u la halo susar ba
Israel; maibé 6, no 6-nia aman nia uma, tanba imi husik ona NAI nia
ukun-fuan sira, no 6 tuir ona Baal sira” 1 Liurai 18:17, 18. Bainhira povu
nia hirus hamosu tanba akuzasaun falsu sira, sira sei hala'o hahalok

ida ba Maromak nia embaixador sira ne'ebé hanesan tebes ho buat
ne'ebé Israel apostata halo ba Elias.

Kbiit ne'ebé halo milagre ne'ebé hatudu liuhusi espiritizmu sei uza
ninia influénsia hasoru sira ne'ebé hili atu halo tuir Maromak duké
ema. Mensajen husi espiritu sira sei deklara katak Maromak haruka
sira atu konvense sira ne'ebé rejeita Domingu kona-ba sira-nia sala,
hodi dehan katak ema tenke halo tuir rai nia lei sira hanesan
Maromak nia lei. Sira sei tanis ba hahalok aat boot iha mundu no
suporta mestre relijiozu sira-nia testemuiiu katak moral nia
situasaun aat mosu tanba ema hafoer Domingu. Hirus boot sei mosu
hasoru sira hotu ne'ebé lakohi simu sira-nia testemuiiu.

Satanas nia politika iha funu ikus ida ne'e ho Maromak nia povu
mak hanesan ne'ebé nia uza iha konflitu boot nia haha iha lalehan.
Nia dehan katak nia buka atu hametin ukun divinu nia estabilidade,
maibé ho subar nia hakaas an tomak atu sobu nia. No servisu rasik
ne'ebé nia koko atu kumpri, nia akuza ba anju laran-metin sira.
Politika lohi hanesan més marka Igreja Romana nia istoria. Nia dehan
katak nia hala'o hanesan Lalehan nia reprezentante, maibé buka atu
foti an aas liu Maromak no muda Ninia lei. Tha Roma nia ukun okos,
sira ne'ebé terus mate tanba sira laran-metin ba evanjelhu hetan
kondena hanesan ema halo aat; ema deklara katak sira hamutuk ho
Satanas; no ema uza dalan hotu ne'ebé bele atu taka sira ho moe, atu
halo sira haree iha povu nia matan no mos ba sira-nia an rasik
hanesan kriminozu aat liu. Nune'e mos sei akontese agora. Bainhira
Satanas buka atu harahun sira ne'ebé f6 onra ba Maromak nia lei, nia
sei halo ema akuza sira hanesan ema kontra lei, hanesan ema ne'ebé
halo moe Maromak no lori julgamentu ba mundu.

Maromak nunka obriga hakarak ka konxiénsia; maibé Satanas nia
dalan beibeik—atu kaer kontrolu ba sira ne'ebé nia labele lohi ho
dalan seluk—mak obriga ho kroat. Liuhusi ta'uk ka forsa nia koko atu
ukun konxiénsia no atu hetan onra ba nia an. Atu kumpri ida ne'e, nia

servisu liuhusi autoridade relijioza no sekular, hodi book sira atu
obriga ema nia lei sira hasoru Maromak nia lei.

Sira ne'ebé f6 onra ba Biblia nia Sabadu sei hetan kondena
hanesan lei no orden nia inimigu, hanesan ema ne'ebé sobu
sosiedade nia hanetik moral sira, hamosu anarkia no dodok, no bolu
Maromak nia julgamentu sira ba rai. Sira-nia konxiénsia nia hanoin
sei hetan deklara hanesan ulun-toos, teimozu no despreza
autoridade. Sira sei hetan akuza katak sira la laran-metin ba governu.
Ministru sira ne'ebé nega lei divina nia obrigasaun sei aprezenta husi
pulpitu knaar atu halo tuir autoridade sivil sira hanesan Maromak
mak hatuur. Tha lejizlativu nia sala sira no justisa nia tribunal sira,
ukun-fuan nia kumpri-na'in sira sei hetan hatudu sala no kondena.
Ema sei fo kor falsu ba sira-nia liafuan; ema sei esplika sira-nia
motivu iha dalan aat liu.

Bainhira igreja protestante sira rejeita argumentu klaru no tuir
Eskritura sira hodi defende Maromak nia lei, sira sei hakarak hanonok
sira ne'ebé nia fiar sira labele sobu ho Biblia. Maski sira taka sira-nia
matan rasik ba faktu ne'e, agora sira foti hela dalan ida ne'ebé sei lori
ba persegisaun hasoru sira ne'ebé tuir konxiénsia lakohi halo buat
ne'ebé mundu kristaun seluk halo, no rekofiese sabadu papal nia
ezijénsia sira.

Igreja no estadu nia ema boot sira sei hamutuk atu f6 sogok,
konvense, ka obriga klase hotu atu f6 onra ba Domingu. Autoridade
divina ne'ebé la iha sei troka ho lei hanehan sira. Politika nia dodok
harahun hela domin ba justisa no respeitu ba lia loos; no to'o iha
Amérika livre, governante no lejislador sira, atu hetan publiku nia
laran-di'ak, sei tuir povu nia ezijénsia ba lei ida ne'ebé obriga kumpri
Domingu. Konxiénsia nia liberdade, ne'ebé nia folin mak sakrifisiu
boot tebes, sei la hetan respeitu ona. ITha funu ne'ebé besik mai ita sei
haree profeta nia liafuan kumpri: “Samea naga hirus ho feto ne'e, no
ba halo funu ho ninia oan sira ne'ebé hela, ne'ebé kaer Maromak nia

ukun-fuan sira, no iha Jesus Kristu nia testemufiu” Apokalipse 12:17.

